
I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

 Регулирањето на проблематиката на хемикалиите на Европско ниво но и пошироко не е во доменот на надлежностите на Агенциите за лекови. Во таа насока исклучувањето на оваа проблематика од надлежностите на  Агенцијата за лекови на Република Македонија ќе значи усогласување со надлежностите препознатиливи за Агенциите за лекови во Европа но и пошироко. 

II. ЦЕЛИ, НАЧЕЛА И ОСНОВНИ РЕШЕНИЈА

Со решенијата содржани во Предлог Законот се овозможува процес на преминување на надлежностите поврзани со проблематиката на хемикалиите од Агенцијата за лекови во Министерството за здравство. Минстерството за здравство како најзначајна институција за заштита на јавното здравје најсоодветно ќе ги реализира целите на овој закон кои се однесуваат на : високото ниво на заштитата на здравјето на луѓето, заштитата на  животната средина, вклучително и алтернативните методи за оцена на опасностите кои произлегуваат од супстанциите како и обезбедување на конкурентноста и иновативноста.

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлогот на Законот за изменување и дополнување на Законот за хемикалии не предизвикува фискални импликации по Буџетот на Република Македонија. 

IV. ПРОЦЕНА НА ФИНАНСИСКИ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИН НА НИВНО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Предлогот на Законот за изменување и дополнување на Законот за хемикалии не предизвикува фискални импликации по одделни субјекти. 

ПРЕДЛОГ ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ХЕМИКАЛИИ

Член 1 


Во Законот за хемикалии (Службен весник на Република Македонија бр.145/10, 53/11 и 164/13) во член 8 став 1 во точката 16) зборот „надлежна“ се заменува со зборот „надлежно“.
Член 2

Во член 10 во ставот (2) зборовите „Агенцијата за лекови“ се бришат, а по зборовите „Министерството за финансии - Царинска управа“ се додаваат зборовите „Агенцијата за лекови“ .
Член 3

              Во член 26 во ставовите (1) и (3) зборот „должна“ се заменува со зборот „должно“.

Член 4

Во член 33 во ставот (1), во член 36 во ставот (3) и во член 64 во ставот (1) зборот „ја“ се заменува со зборот „го“.

Член 5

Во член 75 во ставовите (2) и (3) и во член 76 во ставот (3) зборот „должна“ се заменува со зборот „должно“.
Член 6

Во член 78 во ставот (1) во шестиот ред и во ставот (2) во шестиот ред сврзникот „и“ се заменува со зборот „му“.

Член 7

Во член 101 во ставот (1) зборот „ја“ се заменува со зборот „го“.

              Во ставот (3) зборот „должна“ се заменува со зборот „должно“. 

Член 8

Во член 103 во ставот (1) во воведната реченица сврзникот „и“ се заменува со зборот „му“.

Член 9

Во член 108-а во ставот (1) зборовите „директорот на Агенцијата за лекови и директорот“ се заменуваат со зборовите „министерот за здравство и министерот“.

Во ставот (4) во четвртиот ред зборот „директорот“ се заменува со зборот „министерот“.
   Член 10

Во член 124 во ставот (1) во воведната реченица сврзникот „и“ се заменува со зборот „му“.

Член 11

Во член 134-а во ставот (2) зборот „Директорот“ се заменува со зборот „Министерот“.

   Член 12

Во член 139 во ставот (2) зборовите: „Државната комисија за одлучување во управна постапка и постапка од работен однос во втор степен“ се заменуваат со зборовите „Државната комисија за одлучување во втор степен во областа на инспекцискиот надзор и прекршочната постапка“.
Член 13

Во член 142 став (1) во точката 29) зборот „ја“ се заменува со зборот „го“.

Во точката 36) во првиот ред сврзникот „и“ се заменува со зборот „му“.

Во точката 37) сврзникот „и“ се заменува со зборот „му“.

Член 14

Во членот 145 зборот  „Агенцијата“ се заменува со зборовите „Министерството за здравство“.

Член 15

Во  целиот  текст  на  законот  зборовите „Агенцијата за лекови“ се заменуваат  со  зборовите „Министерството за здравство“, а зборовите „директорот на Агенцијата за лекови“ се заменуваат  со  зборовите „министерот за здравство“.
Член 16

Започнатите постапки пред денот на влегувањето во сила на овој закон ќе се завршат според одредбите од Законот за хемикалии („Службен весник на Република Македонија“ бр. 145/10, 53/11 и 164/13).
Член 17

Овој закон влегува во сила осмиот ден од денот на објавувањето во „Службен весник на Република Македонија".

